
EH Bildu Nafarroa talde parlamentarioari atxikitako foru parlamentari Bakartxo Ruiz Jaso andreak galdera bat egin du (10-20/PES-00060), pertsonei oinarrizko beharrizanak bermatzeko diru-sarrerak emateari eta Tuteran, Iruñean eta Zangozan errenta bermatua izapidetzeko denbora errealari buruz. Honako hau da Nafarroako Gobernuko Eskubide Sozialetako kontseilariak jakinarazten duena:
A) Nafarroako Gobernuak ziurta al dezake beren oinarrizko beharrizanak bermatzeko beharrezkoak dituzten diru-sarrerak ematen ari zaizkiela pertsona guztiei?
Lehen galderari dagokionez, aurretik esan behar da Foru Komunitateko babes sozialerako sistema, bertan bizi diren pertsonen oinarrizko beharrizanei erantzuteko diru-sarrera nahikoak bermatzeko xedea duena, prestazio eta laguntza ekonomikoen sorta batez osatua dagoela, eta horiek eskuratu ahal izateko beharrezkoa dela zenbait baldintza betetzea, prestazio eta laguntza bakoitza eraentzen duten arauetan ezarritakoaren arabera. Aipatu laguntza eta prestazioak ondokoak dira:
Estatuko Administrazio Orokorraren araupetze- eta kudeatze-eskumenekoak:
· Kotizaziopeko pentsioak
· Langabeziagatiko prestazioak
· Langabezia-sorospenak
· Familia-prestazioak
Eskumen konpartitua Estatuko Administrazio Orokorraren (araupetzea) eta Foru Komunitateko Administrazioaren (kudeatzea) artean:
· Kotizaziorik gabeko pentsioak
Nafarroako Foru Komunitateko Administrazioaren araupetze- eta kudeatze-eskumenekoak
· Errenta bermatua
· Familian eta gizartean integratzeko laguntzak
· Gizarteratzeko aparteko laguntzak
· Zerga arloko neurriak:
· Kotizaziopeko erretiro-pentsioengatiko kenkari fiskalak
· Alarguntza-pentsioengatiko kenkari fiskalak (aurretiazkoak eta ez-aurretiazkoak)
· Kotizaziorik gabeko erretiro-pentsioengatiko kenkari fiskalen aurrerakinak
Eskumen konpartitua Foru Komunitateko Administrazioaren (kofinantzaketa) eta Nafarroako toki entitateetako administrazioen (kofinantzaketa, araupetzea eta kudeatzea) artean:
Larrialdi sozialeko laguntzak eta/edo gizarteratzeko prozesuetarakoak.
Prestazio horietako bakoitzaren egungo egoerari buruzko informazio xehakatua emateak eskatuko luke berariazko txosten bat egitea; horrenbestez, ezinezkoa da prestazio horietako bakoitzaren datu zehatzak ematea, are gehiago administrazio bat baino gehiagoren eskumenekoak direnean. Hori dela eta, erantzun honen xedea dira Departamentuak oinarrizko beharrizanei erantzuten zaiela ziurtatzeko hartutako neurriak.
Lehenengoa.- Telelana ezarri da Diru-sarreren Bermearen Ataleko langile guztientzat; hala ere, gutxienez administrari bat eta teknikari bat ari dira lan presentzialean González Tablas kaleko bulegoetan, bai ohiko kudeaketarako bai oinarrizko gizarte zerbitzuen eta Eskubide Sozialetako Departamentuko informazio orokorreko langileen arretarako. Era berean, Pentsioen Bulegoan era presentzialean ari dira lanean, eta gutxienez administrari baten eta bulegoburuaren arreta ziurtatuta dago.
Bigarrena.- Oinarrizko gizarte zerbitzuetarako informazio-gida bat prestatu da, zerbitzu horien kudeaketa orokorrari dagozkion aparteko neurriekin zerikusia duen guztia jasotzen duena. Bertan jaso dira erakunde desberdinek emandako neurriak, Diru-sarreren Bermean eta Errenta Bermatuan zeharkako eragina dutenak: Enplegu Zerbitzuak, Gizarte Segurantza, Estatuko Enplegu Zerbitzu Publikoak (SEPE)... Halaber, erakunde bakoitzak erabiltzaileari arreta emateko ezarritako moduei buruzko berariazko datuak ematen dira, bai eta egungo egoerarako sortu edo egokitutako berariazko neurri eta baliabideak ere. Gida hau eguneratzen da sortzen diren berritasunak jasoz.
Hirugarrena.- Errenta Bermatua kudeatzeko berariazko neurriak:
Alarma egoera ezarri zenetik arindu egin da eskaeren balorazioa, eta lehentasuna eman zaio emate- eta berrezartze-prozedurari, prestaziorako eskubidea berori sortzen den hilabetean bertan ordaintzen dela ziurtatze aldera. Hori lortzeko, honako erabaki hauek hartu dira:
a) Izapidetzeari eta epeen eteteari dagokienez, alarma egoera baino lehen dokumentazioaren zain zeuden espedienteen prozedura jarraitzen da, beharrezko dokumentazioa aurkeztu bada.
b) Eskaera eta/edo berritzeak “Tramita” tresna telematikoaren edo erregistro elektronikoren baten bidez izapidetzen dira. Paperean iritsi direnak eskaneatu egin dira, horien balorazioa erraztearren gehienbat telelanean ari diren teknikariei.
c) Espedienteen balorazioak baldintzak betetzen direla bermatzen du. Hala, familia-unitateetako pertsonek bete behar dituzte alarma egoerak egunean mantentzea galarazten ez duen betekizun guztiak: enplegu-eskaeran alta emanda egotea, SEPEn, Gizarte Segurantzan eta abarretan egokitu ahal zaizkion prestazioak eskatzea eta abar. 
d) Alarma egoeran salbuetsi egin da doako justizia jasotzeko eskaera egiteko betebeharra, ulertzen baita izapide hori, abokatuen elkargoan posta elektroniko bidez eska badaiteke ere, ezin izanen dela bete egoera honek irauten duen bitartean. Horrenbestez, izapide hori ez badute hasi, espedientea aldeko emaitzarekin ebazten da, eta alarma egoera amaitzean akatsa zuzendu beharko da. 
e) Ahalik eta dokumentazio gutxien eskatzen da. Hori lortzeko, eskura ditugun aplikazio informatiko eta datu-baseen optimizazioa birpentsatu da, eta aplikazio berrietarako sarbidea eskatu da, Padrón esaterako, eta oinarrizko gizarte zerbitzuetako langileekiko koordinazioa areagotu da. Gainera, Ogasunaren 2019ko ekitaldiko datuak eta espedienteei atxikitako datu ekonomikoak berrikusi dira, aitortu beharreko zenbatekoaren zehaztapena arintzeko. 
f) Edozein bide formal nahiz ez-formaletatik helarazitako dokumentazioa onartzen da, eta baliodun da oinarrizko gizarte zerbitzuetatik/auzo-unitateetatik helarazitako informazio oro, langileek lorturikoa eskatzaileekiko telefono-elkarrizketetan, erroldatik eskuratuta edo beste edozein bidetatik.  
g) 5.000.000ko kreditu berezi bat onetsi da, COVID-19ak eragindako krisiaren ondoriozko Errenta Bermatuari buruzko beharrizanei erantzuteko bereziki sorturiko partidaren kargura, eta gainera, 1.000.000 euro gehiago eskatu dira Eskubide Sozialetako Ministerioaren Gizarte Funts Bereziaren eta Agenda 2030en kargura, aurreikusita areagotu eginen dela osasun-krisiaren ondorioz Errenta Bermatuaren beharrean gertatuko diren familien kopurua.
Laugarrena.- Beste prestazio batzuk kudeatzeko hartutako neurriak:
Gainera, Foru Komunitatearen Administrazioaren eskumeneko gainerako prestazioei dagokienez, erregistraturiko prestazio guztiak eskaneatu dira pixkanaka, telelanean ari diren teknikariei haien balorazioa errazteko. Hala, jarraitu ahal izan dugu gizarteratzeko laguntza bereziak izapidetzen, bai eta kotizaziorik gabeko erretiro- eta baliaezintasun-pentsioak eta kotizaziorik gabeko erretiro- eta baliaezintasun-pentsioagatiko kenkari aurreratuen eskaerak ere. 
Bosgarrena.- Milioi erdi euroko kreditu-gehigarri baten gaikuntza, COVID-19arekin loturikoak diren larrialdi sozialeko laguntzetarako, Nafarroako oinarrizko gizarte zerbitzuek banatu eta kudeatzeko. Nafarroako Udal eta Kontzejuen Federazioari eta oinarrizko gizarte zerbitzu bakoitzari jakinarazi zaio dagokion zenbatekoa, Koronabirusaren osasun krisiak eragindako inpaktuari aurre egiteko premiazko neurriak onesteko apirilaren 15eko 3/2020 Foru Lege-dekretuaren 6. artikuluan ezarritakoari jarraikiz. 
Horrenbestez, Nafarroako Gobernuak esan dezake pertsona guztiei gutxieneko diru-sarrerak bermatzeko ahalegin guztiak egin direla dauden prestazioen bidez, balorazio- eta kudeaketa-sistemak egokituta erregistraturiko eskabideei azkar eta arin erantzun ahal izateko.
B) Tuteran, Iruñean eta Zangozan zenbat denbora erreal kostatzen ari zaie errenta bermatua izapidetzea errenta bermatua lehendabiziko aldiz eskatu duten pertsonei?
Tuteran, Iruñean eta Zangozan errenta bermatua lehendabiziko aldiz eskatu dutenen eskaerak izapidetzeari dagokionez, datuak aurkeztu aurretik esan behar da hautatutako espedienteak direla sisteman “Eskaera berria” gisa identifikatuak; hau da, sistemara lehen aldiz sartu direnak. Halaber, sisteman “Ez da bidezkoa” gisa identifikaturikoak ere sartu dira –deskribapen orokor horrekin erregistratzen dira espedienteak–, ulertzen delako talde horretan egon daitezkeela sisteman lehen aldiz sartu diren familia-unitateen zenbait espediente. Espediente horiek baloratu ondoren, deskribapena aldatu eginen da espedientearen ezaugarrien arabera: Eskaera berria, berritzea, antzinako jasotzailea eta abar. Hau da, baloratu gabeko eskaerak edota dokumentazioa aurkezteko zain daudenak, oraindik “Ez da bidezkoa” deskribapena dutenak, ez dira guztiak eskaera berriak, baina sartu ditugu uste dugulako horien artean halakorik egon daitekeela. 
· Zangoza:
	Eskabidearen hilabetea
	Balorazioaren hilabetea
	Baloratu gabe
	Eskaerak, guztira

	
	Otsaila
	Martxoa
	Apirila
	Maiatza
	
	

	Urtarrila
	3
	
	1
	1
	
	5

	Otsaila
	
	3
	1
	
	
	4

	Martxoa
	
	
	1
	
	
	1

	Apirila
	
	
	
	3
	7
	10

	Guztizko orokorra
	3
	3
	3
	4
	7
	20


· Tutera:
	Eskabidearen hilabetea
	Balorazioaren hilabetea
	Baloratu gabe/dokumentazio zain
	Eskaerak, guztira

	
	Otsaila
	Martxoa
	Apirila
	Maiatza
	
	

	Urtarrila
	1
	9
	2
	
	
	12

	Otsaila
	1
	9
	8
	
	
	18

	Martxoa
	
	
	19
	1
	1
	21

	Apirila
	
	
	
	3
	40
	43

	Guztizko orokorra
	2
	18
	29
	4
	41
	94


· Iruña:
	Eskabidearen hilabetea
	Balorazioaren hilabetea
	Baloratu gabe/dokumentazio zain
	Eskaerak, guztira

	
	Otsaila
	Martxoa
	Apirila
	Maiatza
	
	

	Urtarrila
	17
	89
	17
	
	4
	127

	Otsaila
	
	60
	38
	3
	1
	102

	Martxoa
	
	1
	111
	5
	5
	122

	Apirila
	
	
	15
	28
	278
	321

	Guztizko orokorra
	17
	150
	181
	36
	288
	672


Hori guztia jakinarazten dizut Nafarroako Parlamentuko Erregelamenduaren 14. artikulua betez.
Iruñean, 2020ko maiatzaren 18an
Eskubide Sozialetako kontseilaria: María Carmen Maeztu Villafranca
